
Святой равноапостольный князь 

Владимир — Креститель Руси 
 

15 июля/28 июля - день преставления 
 

Тропарь, глас 4: 

Уподо́бился еси́ купцу́, ищ́ущему до́браго би́сера,/ 

славнодержа́вный Влади́мире,/ на высоте ́ стола́ седя́ 

мат́ере градо́в, богоспасае́маго Ки́ева:/ испытуя́ же и 

посыла́я к Цар́скому гра́ду уве́дети правосла́вную ве́ру,/ 

обре́л еси́ безце́нный бис́ер – Христа́,/ избра́вшаго тя, 

я́ко втора́го Па́вла,/ и оттря́сшаго слепоту ́ во святей́ 

купе́ли,/ душе́вную, вкуп́е и теле́сную./ Те́мже 

пра́зднуем твое́ успе́ние,/ лю́дие твои́ сущ́е,/ моли ́

спасти́ся держа́вы твоея ́ Росси́йския нача́льником и 

мно́жеству владо́мых. 

Иной тропарь, глас 1: 

Я́ко нача́льнику Креще́ния/ и ко́реню ве́ры 

Боже́ственныя,/ ид́олов разруши́телю,/ блажен́не 

княж́е Васи́лие равноапо́стольне, вопием́ ти:/ сла́ва 

вразу́мльшему тя Христу́ Бо́гу,/ сла́ва освяти́вшему тя 

Креще́нием Свои́м,/ сла́ва просвети́вшему тобо́ю всю 

страну ́Ру́сскую. 

Иной тропарь, глас 8: 

Правове́рия наста́вниче/ и всея́ Руси ́ просветит́елю,/ 

благочести́вый велиќий кня́же Влади́мире,/ святым́ 

Креще́нием всех просвети́л еси́/ и це́ркви мно́ги сла́вны 

укра́сил еси́,/ о премуд́ре Васи́лие,/ Христа́ Бо́га моли ́

спасти́ся душа́м на́шим. 

Кондак, глас 8: 

Подо́бствовав велиќому апо́столу Па́влу, в седи́нах, 

всесла́вне Влади́мире,/ вся, яќо младе́нческая, 

мудрова́ния, я́же о и́долех тщан́ия, остав́ль,/ яќо муж 

соверше́нный, украси́лся еси́ Боже́ственнаго Креще́ния 

багряни́цею,/ и ны́не, Спа́су Христу́ в весе́лии 

предстоя́,/ моли́ спастис́я держав́ы Росси́йския 

нача́льником и множ́еству владо́мых. 

Иной кондак, глас 8: 

Изря́дному воево́де и правове́рному,/ благода́рственная 

воспису́ет ти вся Русь, Васи́лие, имущ́и тя нача́льника и 

засту́пника,/ яќо изба́вил еси́ нас от всяќия скве́рны и 

лес́ти, те́мже ти вопие́м:/ ра́дуйся, вели́кий княж́е 

Влади́мире преблажен́не. 

Иной кондак, глас 4: 

Оте́ческу прел́есть, и́долы, я́ко су́етни, отвер́г,/ Христа,́ 

всех и́стиннаго Бо́га, Царя ́и Благода́теля, позна́л еси.́/ 

Тем́же и люд́и, изря́дны Тому́, святы́м Креще́нием 

просвети́л еси́,/ преслав́не Влади́мире./ Сего́ ра́ди 

почита́ем тя,/ я́ко Тро́ице служи́теля,/ Христа́ моли ́

дарова́ти нам ве́лию ми́лость. 

Величание: 

Велича́ем тя,/ святы́й равноапо́стольный княж́е 

Влади́мире,/ и чтим святу́ю па́мять твою,́/ и́долы 

попра́вшаго// и всю Росси́йскую зем́лю святым́ 

Креще́нием просвети́вшаго. 

Прокимен, глас 3: 

Пой́те Бо́гу на́шему, по́йте,/ по́йте Царе́ви на́шему, 

пой́те. 

Причастен: 

В па́мять ве́чную бу́дет пра́ведник, от слу́ха зла́ не 

убои́тся. 

 


